
Кіріспе 
Азаматтық сот iсiн жүргiзудi (яғни, бiрiншi инстанциядағы сот өндiрiсiн) 

үш түрге бөлу бұрыннан да көкейкестi мəселелердiң бiрi болып келдi. Өйткенi, 
азаматтық iс жүргiзу құқығының ғылымында əкiмшiлiк-құқықтық 
қатынастардан туындайтын дауларды талап iсiн жүргiзумен қатар бөлек 
шығарудың дұрыстығына күмəн келтiрушiлердiң ойы да орын алған. 

Бұл мəселенi заңгермен осы сот өндiрiсiн жаңа нысанда, яғни, “ерекше 
талап iсiн жүргiзу” атты атауымен бекiткеннiң өзi де шешкен жоқ.  

Бiрнеше авторлар бұндай iстер өздерiнiң мəнiсi бойынша осыдан 
туындайтын салдарымен қоса талап қою iстерiне жатады дейдi. Олардың 
ойынша бұндай iстердi ортақтандырып талап қою iстерiмен бiрге қарастыруға 
болады.1 Сондықтан да бұндай санаттағы iстердi талап қою iстерiнен бөлудiң 
қажеттiгi жоқ деп есептейдi. 

Бұған қарсы бiр топ басқа авторлар ерекше талап қою iстерiнiң бөлек 
қолданылу қажеттiгiн негiздедi. Сонымен қатар, жариялық-құқықтық 
қатынастардан туындайтын iстер бойынша сот өндiрiсi ғылыми зерттеулерде 
“əкiмшiлiк юстиция” 2 деген атқа ие болды (бұл бiр жағынан жеке жəне заңды 
тұлғалар болатын, ал екiншi жағынан мемлекеттiк орган жəне оның 
лауазымды тұлғасы болатын əкiмшiлiк қатынастар). 

Əр түрлi мемлекеттердiң сот өндiрiсiнiң тарихында жариялылық 
қатынастар саласындағы дауларды шешу бойынша əкiмшiлiк соттар, яғни, 
олардың қызметiн құқықтық реттеу болған жəне əлi де бар. 

Дегенмен, бiздiң мемлекетiмiздiң бүгiнгi даму сатысында əкiмшiлiк 
соттарды құру болашақта жоспарланған. Сондықтан да бүгiнгi заңнама ерекше 
талап iсiн жүргiзу тəрiздi бiрiнші инстанциядағы сот өндiрiсiн азаматтық iс 
жүргiзу құқығы аумағында қарастыруды көздейдi.   

 
 

 
 
 
 
 

 

 

 

 

 

                                                           

1 Боннер А. Подведомственнсоть судам дел по жалобам на неправомерные действия должностных лиц, ущемляющих права 
граждан. //Соц.законность.1988 №4. 
2 Чечот Д.М. Административная юстиция (теоретические проблемы). – Л. ЛГУ,1973. 

1. Ерекше іс жїргізудің мəнісі мен маңызы 
 

Сот ерекше іс жүргізу тəртібімен қарайтын істерге:  
1) заңдық маңызы бар фактілерді анықтау туралы;  
2) азаматты хабар-ошарсыз кетті деп тану туралы жəне азаматты қайтыс 

болды деп жариялау туралы;  
3) азаматты əрекетке қабілеті шектеулі немесе əрекетке қабілетсіз деп 

тану туралы;  
4) азаматты психиатриялық стационарға мəжбүрлеп жатқызу туралы;  
4-1) қаржы ұйымдарын қайта құрылымдау туралы; 
5) заңды тұлғалар мен жеке кəсіпкерлердің банкроттығы туралы;  
6) жылжымалы затты иесіз деп тану жəне жылжымайтын мүлікке 

коммуналдық меншік құқығын тану туралы;  
7) азаматтық хал актілері жазуларының дұрыс еместігін анықтау туралы;  
8) нотариаттық əрекеттерге немесе оларды жасаудан бас тартуға 

шағымдар бойынша;  
9) бағалы қағаздар көрсетуші адамның жоғалған бағалы қағаздар жəне 

ордерлік бағалы қағаздар (шақырту ісін жүргізу) бойынша құқықтарын 
қалпына келтіру туралы;  

10) бала асырап алу туралы;  
11) Қазақстан Республикасының жəне (немесе) басқа мемлекеттің 

аумағында экстремизмдi немесе террористiк қызметтi жүзеге асыратын 
шетелдiк немесе халықаралық ұйымды экстремистiк немесе террористiк ұйым 
деп тану туралы; 

12) Қазақстан Республикасының аумағында таратылатын, Қазақстан 
Республикасының заңнамалық актілеріне қайшы келетін ақпараты бар 
шетелдік бұқаралық ақпарат құралының өнімін заңсыз деп тану туралы істер 
жатады. 

Заңда ерекше іс жүргізу тəртібімен басқа да істерді қарау көзделуі 
мүмкін. 

Ерекше жүргізілетін істерді осы Кодекстің 31-38-тарауларында 
белгіленген алыныстармен жəне толықтырулармен қоса талап қою ережелері 
бойынша соттар қарайды. Ерекше жүргізілетін істерді сот арыз беруші мен 
мүдделі адамдардың қатысуымен қарайды.  

Егер істі ерекше іс жүргізу тəртібімен қарау кезінде соттың қарауына 
жататын құқық туралы дау туындаса, сот істі талап қою тəртібімен қарау 
туралы ұйғарым шығарады. Іс талап қою тəртібімен оның қозғалу орны 
бойынша қаралады. Арыз беруші мен басқа да мүдделі адамдарға осы 
Кодекстің 150, 151-баптарында көзделген талаптарды сот белгілеген мерзімде 
орындау қажет екендігі түсіндіріледі. Мүдделі адамдардың қарсылықтары 
болған жағдайда сот істі аумақтық сотта қарау ережелері бойынша басқа 
соттың қарауына беруі мүмкін.  

Сот ұйғарымы белгіленген мерзімде орындалмаған жағдайда арыз 
қаралмай қалдырылады, ал мүдделі адамдарға олардың жалпы негіздерде 
талап қою құқығы түсіндіріледі. 

Заңдық маңызы бар фактілерді анықтау туралы істер  
1. Сот азаматтардың немесе ұйымдардың жеке не мүліктік 

құқықтарының туындауына, өзгеруіне немесе тоқтатылуына байланысты 
болатын фактілерді анықтайды.  

2. Сот мынадай фактілерді:  
1) адамдардың туыстық қатынастарын;  
2) адамның біреудің асырауында болуы;  
3) тууды, бала асырап алуды, некелесуді, ажырасуды жəне қайтыс 

болуды тіркеу;  
4) құқық белгілейтін құжаттардың (əскери құжаттарды, паспорттарды, 

жеке куəліктерді жəне азаматтық хал актілерін жазу органдары беретін 
куəліктерді қоспағанда) құжатта көрсетілген аты, əкесінің аты немесе тегі осы 
адамның паспортында немесе жеке куəлігінде, немесе туу туралы куəлігінде 
көрсетілген атқа, əкесінің атына немесе тегіне сəйкес келмейтін адамдікі 
екендігі;  

5) мүлікті меншік, шаруашылық жүргізу жəне оралымды басқару 
құқықтарымен иелену, пайдалану жəне (немесе) оған билік ету;  

6) жазатайым жағдай;  
7) азаматтық хал актілерін жазу органдары қайтыс болу оқиғасын 

тіркеуден бас тартқан жағдайда адамның белгілі бір уақытта белгілі бір мəн-
жайларда қайтыс болуы;  

8) мұрагерлікті қабылдау жəне мұрагерліктің ашылу орны;  
9) егер заңдарда оларды анықтаудың өзгеше тəртібі көзделмесе, басқа да 

заңдық маңызы бар фактілерді анықтау туралы істерді қарайды. 

2. Ерекше іс жїргізу өндірісінің істерін қарастырудың тəртібі 
 

Сот арыз берушінің осы фактілерді куəландыратын тиісті құжаттарды 
өзге тəртіппен алуы мүмкін болмаған жағдайда, не жоғалған құжаттарды 
қалпына келтіруі мүмкін емес болған кезінде ғана заңдық маңызы бар 
фактілерді анықтайды. 

Заңдық маңызы бар фактілерді анықтау туралы істер бойынша арыз арыз 
берушінің тұрғылықты жеріндегі сотқа берілетін, бұған жылжымайтын мүлік 
орналасқан жердегі сотқа берілетін жылжымайтын мүлікті меншік, 
шаруашылық жүргізу, оралымды басқару құқықтарымен иелену, пайдалану 
жəне (немесе) оларға билік ету фактісі қосылмайды. 

Арызда арыз берішінің қандай фактіні жəне қандай мақсатпен анықтау 
қажет екендігі көрсетілуге тиіс, сондай-ақ арыз берушінің тиісті құжаттарды 
алуы мүмкін еместігін не жоғалған құжаттарды қалпына келтіру мүмкін 
еместігін растайтын дəлелдемелер келтірілуге тиіс. 

Соттың шешімі фактіні растайтын құжат болып табылады, ал 
мемлекеттік органдар тіркеуге тиісті фактіге қатысты алғанда оны тіркеу 
немесе ресімдеу үшін негіз болып табылады, бұл орайда сол органдар беретін 
құжаттарды ауыстырмайды. 

Азаматты хабар-ошарсыз кетті деп тану туралы немесе азаматты қайтыс 
болды деп жариялау туралы арыз оны берушінің тұрғылықты жеріндегі не 
хабар-ошарсыз кеткен азаматтың соңғы мəлім болған тұрғылықты жеріндегі 
сотқа беріледі.  

Азаматты хабар-ошарсыз кетті деп тану немесе азаматты қайтыс болды 
деп жариялау туралы іс оның отбасы мүшелерінің, прокурордың, қоғамдық 
бірлестіктердің, қамқоршы жəне қорғаншы орган мен басқа да мүдделі 
адамдардың арызы бойынша басталуы мүмкін. 

Арызда оны берушіге азаматты хабар-ошарсыз кетті деп тану немесе 
оны қайтыс болды деп жариялау қандай мақсат үшін қажет екендігі 
көрсетілуге тиіс, сондай-ақ азаматтың хабар-ошарсыз кетуін растайтын мəн-
жайлар не хабар-ошарсыз кеткен адамның қаза табу қаупін төндірген немесе 
оны белгілі бір жазатайым жағдайдан қайтыс болды деп жорамалдауға негіз 
болатын мəн-жайлар айтылуға тиіс. Əскери қызметшілер немесе соғыс 
қимылдарына байланысты хабар-ошарсыз кеткен азаматтар жөнінде арызда 
соғыс қимылдарының аяқталған күні көрсетіледі. 

Судья істі соттың қарауына əзірлеу кезінде қандай адамдардың жоқ адам 
туралы мəлімет бере алатынын анықтайды, сондай-ақ жоқ адам туралы соңғы 
мəлім болған тұрғылықты жері жəне жұмыс орны бойынша тиісті ұйымдардан 
ол туралы бар мəліметтерді сұрайды.  

Судья арыз қабылдағаннан кейін іс қозғалғаны туралы арыз берушінің 
есебінен жергілікті газетте жарияланым беру туралы ұйғарым шығарады. 
Жарияланымда мыналар болуға тиіс:  

1) азаматты хабар-ошарсыз кетті деп тану немесе қайтыс болған деп 
жариялау туралы арыз келіп түскен соттың атауы;  

2) арыз берушінің атауы жəне оның тұрғылықты жері (егер арыз заңды 
тұлғалардан келіп түссе, орналасқан жері);  

3) жоқ адамның тегі, аты, əкесінің аты, туған жері мен соңғы жұмыс 
орны;  

4) азаматтың жүрген жерін білетін адамдарға жарияланым берілген 
күннен бастап үш ай мерзімде сотқа ол туралы хабарлауды ұсыну.  

Арызды қабылдағаннан кейін судья қамқоршы жəне қорғаншы органға 
жоғалып кеткен азаматтың мүлкін күзету мен басқару үшін қамқоршы 
тағайындауды ұсына алады. 

Азаматты хабар-ошарсыз кеткен деп тану туралы немесе азаматты 
қайтыс болған деп жариялау туралы істерді сот міндетті түрде прокурордың 
қатысуымен қарайды. 

Азаматты хабар-ошарсыз кетті деп таныған сот шешімі қамқоршы жəне 
қорғаншы органның хабар-ошарсыз кеткен адамның мүлкі орналасқан жерде 
осы мүлікке қамқоршы тағайындауға негіз болып табылады.  

Азаматты қайтыс болды деп жариялаған сот шешімі азаматтық хал 
актілерін жазу органының азаматтың қайтыс болуы туралы жазуды азаматтық 
хал актілерін жазу кітабына енгізуге негіз болып табылады. 

Хабар-ошарсыз кетті деп танылған немесе қайтыс болды деп 
жарияланған азамат келген немесе оның жүрген жері анықталған жағдайда сот 
жаңа шешіммен өзінің бұрын шығарған шешімінің күшін жояды. Бұл шешім 
мүлікке қамқоршылық жасауды алып тастауға жəне азаматтық хал актілерін 
жазу кітабындағы оның қайтыс болуы туралы жазбаны жоюға негіз болып 
табылады. 

Азаматты спиртті ішімдіктерге немесе есірткі заттарға, психотроптық 
заттарға немесе солар тақылеттестерге құнығуы салдарынан əрекет 
қабілеттілігі шектеулі деп тану туралы іс оның отбасы мүшелерінің, 
прокурордың, қамқоршы жəне қорғаншы органның арызы бойынша қозғалуы 
мүмкін.  

Психикалық науқастану немесе психиканың бұзылуы, ақылының 
кемістігі немесе психикасының өзге де сырқатты хал-жайы салдарынан 
азаматты əрекетке қабілетсіз деп тану туралы іс сотта онымен бірге 
тұратынына қарамастан отбасы мүшелерінің, жақын туыстарының (ата-
анасының, балаларының, аға-інілерінің, апа-қарындастарының), прокурордың, 
қамқоршы жəне қорғаншы органның, психиатриялық (психоневрологиялық) 
емдеу мекемесінің арызы бойынша қозғалуы мүмкін.  

Азаматты əрекет қабілеттілігі шектеулі немесе əрекетке қабілетсіз деп 
тану туралы іс қамқоршы белгілеу (тағайындау) жолымен əрекет қабілеттілігі 
шектеулі, əрекетке қабілетсіз адамның да, осы баптың бірінші жəне екінші 
бөліктерінде аталған адамдардың да мүдделерін қорғау мақсатында қозғалады.  

Азаматты əрекет қабілеттілігі шектеулі немесе əрекетке қабілетсіз деп 
тану туралы арыз сол азамат тұратын жердегі, ал егер адам психиатриялық 
(психоневрологиялық) емдеу мекемесіне жатқызылса, сол мекеме орналасқан 
жердегі сотқа беріледі. 

Азаматты əрекет қабілеттілігі шектеулі деп тану туралы арызда спиртті 
ішімдіктерге немесе есірткі заттарға, психотроптық заттарға немесе солар 
тақылеттестерге құнығып кеткен адамның өз отбасына материалдық жағынан 
ауыр жағдай жасайтындығын куəландыратын мəн-жайлар жазылуға тиіс.  

Азаматты əрекетке қабілетсіз деп тану туралы арызда өз əрекеттерінің 
нақты сипаты мен маңызын түсінбеуі немесе не істегенін білмеуі салдарынан 
азаматтың психикалық ауруы немесе психикасының бұзылуы, ақылының 
кемістігі немесе психикасының өзге де сырқатты хал-жайы болуын 
куəландыратын мəн-жайлар жазылуға тиіс. 

Азаматты əрекет қабілеттілігі шектеулі деп тану туралы арыз 
қабылданғаннан кейін судья процесте қозғалған іс бойынша азаматтың 
мүдделерін білдіру жəне қорғау үшін ресми өкіл-адвокат тағайындайды.  

Ресми өкіл-адвокаттың заңды өкіл өкілеттігі болады. Адвокатураның 
қызметін реттейтін заңдарға сəйкес мұндай адвокаттың заң көмегі тегін 
жасалады. 

Судья азаматтың психикалық ауруы немесе психикасының бұзылуы, 
ақылының кемістігі немесе психикасының өзге де сырқатты хал-жайы туралы 
деректер жеткілікті болған жағдайда істі соттың қарауына əзірлеу тəртібімен 
оның психикалық жай-күйін анықтау үшін сот-психикалық сараптама 
тағайындайды.  

Əрекетке қабілетсіз деп тану туралы іс қозғалған адам сараптамадан 
өтуден көрінеу жалтарған жағдайда сот психиатрдың қатысуымен өтетін сот 
отырысында азаматты сот-психиатриялық сараптама мəжбүрлеп жіберу 
туралы ұйғарым шығара алады. 

Азаматты əрекет қабілеттілігі шектеулі деп тану туралы істі сот, егер 
азаматтың денсаулық жағдайы мүмкіндік берсе, оның өзінің, қамқоршы жəне 
қорғаншы орган өкілінің қатысуымен қарайды.  

Азаматты əрекетке қабілетсіз деп тану туралы істі сот қамқоршы жəне 
қорғаншы орган өкілінің міндетті түрде қатысуымен қарайды. Əрекетке 
қабілетсіз деп тану туралы ісі қаралып жатқан азамат, егер денсаулық жағдайы 
мүмкіндік берсе, сот отырысына шақырылуы мүмкін.  

Азаматты əрекетке қабілетсіз деп тану туралы істі қарауға байланысты 
сот шығындарын төлеуден арыз беруші босатылады.  

Арыз берген отбасы мүшелерінің, жақын туыстардың, азаматты əрекетке 
қабілетсіз деп көрінеу негізсіз таныту мақсатымен теріс пиғылды əрекет 
жасағанын анықтаған сот олардан барлық сот шығындарын өндіріп алады. 

Егер азаматты əрекет қабілеттілігі шектеулі немесе əрекетке қабілетсіз 
деп тануға негіздердің болмау фактісін анықтаса, сот арызды 
қанағаттандырудан бас тарту туралы шешім шығарады.  

Азаматты əрекет қабілеттілігі шектеулі деп таныған сот шешімі 
қамқоршы жəне қорғаншы органның əрекет қабілеттілігі шектеулі азаматқа 
қорғаншы тағайындауына негіз болып табылады.  

Азаматты əрекетке қабілетсіз деп таныған сот шешімі қамқоршы жəне 
қорғаншы органның əрекетке қабілетсіз азаматқа қамқоршы тағайындауына 
негіз болып табылады.  

Қамқоршы жəне қорғаншы орган əрекет қабілеттілігі шектеулі немесе 
əрекетке қабілетсіз азаматқа тиісінше қорғаншы немесе қамқоршы 
тағайындалғаны туралы сотқа он күн мерзім ішінде хабарлауға тиіс. 

Қазақстан Республикасы Азаматтық кодексі 27-бабының екінші 
тармағында көзделген жағдайда сот азаматтың өзінің, оның отбасы мүшесінің, 
қорғаншының, қамқоршы жəне қорғаншы органның, психиатриялық 
диспансердің арызы бойынша азаматтың əрекет қабілеттілігі шектеулі екенінің 
күшін жою туралы шешім шығарады. Сот шешімінің негізінде оған 
белгіленген қорғаншылық күшін жояды.  

Қазақстан Республикасы Азаматтық кодексі 26-бабының үшінші 
тармағында көзделген жағдайларда сот қамқоршының, психиатриялық емдеу 
мекемесінің, отбасы мүшесінің, прокурордың, психиатриялық 
(психоневрологиялық) мекеменің, қамқоршы жəне қорғаншы органының 
арызы бойынша сот-психиатриялық сараптаманың тиісті қорытындысы 
негізінде сауыққан немесе денсаулығы едəуір жақсарған адамды əрекетке 
қабілетті деп тану туралы шешім шығарады. Сот шешімінің негізінде азаматқа 
белгіленген қамқоршылық күшін жояды. 

Азаматты ауруханаға мəжбүрлеп жатқызу туралы арызды прокурор 
психиатриялық мекеме орналасқан жердегі сотқа береді.  

Психиатриялық стационарға мəжбүрлеу тəртібімен жатқызу үшін заңда 
көзделген негіздер көрсетілуге тиісті арызға психиатр дəрігерлер 
комиссиясының психиатриялық стационарға болу қажеттігі туралы дəлелді 
қорытындысы қоса тіркеледі. 

Азаматты ауруханаға мəжбүрлеп жатқызу туралы арыз психиатр-
дəрігерлер комиссиясы азаматты психиатриялық стационарға жатқызу 
қажеттігі туралы қорытынды шығарған кезден бастап 72 сағат ішінде беріледі.  

Істі қозғай отырып, судья сонымен қатар азаматтың психиатриялық 
стационарда болу уақытын арызды сотта қарауға қажетті мерзімге ұзартады. 

Азаматты мəжбүрлеу тəртібімен психиатриялық стационарға жатқызу 
туралы арызды судья іс қозғалған кезден бастап бес күн ішінде қарайды. Егер 
психиатриялық мекеме өкілінен алынған мəліметтер бойынша ол адамның 
психикалық хал-жайы оған психиатриялық мекеме үйінде жүргізілген сот 
отырысына жеке қатысуға мүмкіндік беретін болса, азаматтың өзін ауруханаға 
мəжбүрлеп жатқызу туралы іс бойынша сот отырысына жеке қатысуға құқығы 
бар.  

Істің қозғалуына бастамашы болған психиатриялық мекеме өкілінің 
жəне ауруханаға жатқызу туралы мəселесі шешіліп жатқан адамның өкілінің 
арызды қарауға қатысуы міндетті. 

Судья арызды мəні бойынша қарай келіп, шешім шығарады, онда арыз 
қабылдамай тасталады не қанағаттандырылады.  

Арызды қанағаттандыру туралы шешім азаматты ауруханаға мəжбүрлеп 
жатқызуға жəне заңда белгіленген мерзімде оны психиатриялық стационарда 
одан əрі ұстауға негіз болып табылады. 

 Қаржы ұйымдарын қайта құрылымдау туралы істерді осы Кодексте 
көзделген жалпы ережелер бойынша Қазақчстан Республикасының 
заңнамасында белгіленген ерекшеліктерімен мамандандырылған қаржылық 
сот қарайды. 

 Қаржы ұйымын қайта құрылымдау туралы өтінішті қаржы ұйымы 
мамандандырылған қаржылық сотқа береді. 

Қаржы ұйымын қайта құрылымдау үшін заңмен көзделген негіздеме 
көрсетілуге тиіс қайта құрылымдау туралы өтінішке: 

1) қаржы ұйымы директорлар кеңесінің қайта құрылымдауды жүргізу 
туралы шешімі; 

2) қаржы ұйымының қаржы ұйымын қайта құрылымдау мəселелері 
бойынша қаржы нарығын жəне қаржы ұйымдарын реттеу мен қадағалау 
жөніндегі уəкілетті органмен жазбаша келісімі; 

3) мынадай ақпарат: 
қайта құрылымдауды жүргізудің тəртібі мен мерзімі; 
қайта құрылымданатын активтер мен міндеттемелердің тізбесі; 
қайта құрылымдау шеңберінде жүргізілетін іс-шаралар; 
активтер мен міндеттемелерді қайта құрылымдаудан алынатын 

болжамды қаржылық нəтижелер; 
қызметте қолданылатын шектеулер қамтылған қаржы ұйымын қайта 

құрылымдау жоспарының жобасы қоса тіркеледі. 
 Сот қаржы ұйымын қайта құрылымдау туралы өтінішті оны қабылдаған 

күннен бастап бес күн ішінде қарайды. 
 Сот қаржы ұйымын қайта құрылымдау туралы өтінішті қарап, қаржы 

ұйымын қайта құрылымдауды жүргізу туралы шешім шығарады, онда: 
1) қаржы ұйымының атауы; 
2) қаржы ұйымын қайта құрылымдаудың мерзімі жəне қайта 

құрылымдауды жүргізуге, кредиторлар жиналысын шақыруға жəне өткізуге 
жауапты лауазымды адамдар белгіленген қаржы ұйымын қайта құрылымдауды 
жүргізу туралы нұсқау қамтылуға тиіс. 

Қаржы ұйымын қайта құрылымдауды жүргізу туралы сот шешімі заңды 
күшіне енген кезден бастап: 

1) мыналарды: 
қайта құрылымдау көзделетін міндеттемелер бойынша талаптарды 

қанағаттандыру туралы соттардың, төрелік жəне аралық соттардың бұрын 
қабылдаған шешімдерінің; 

қайта құрылымдауды жүргізу туралы соттың шешімі күшіне енгенге 
дейін жəне қаржы ұйымын қайта құрылымдау кезеңінде мəлімделген 
кредиторлардың алдындағы міндеттемелерін қайта құрылымдау көзделетін 
қаржы ұйымы кредиторлары талаптарының орындалуы тоқтатыла тұрады; 

2) қаржы ұйымының мүлкін өндіріп алуға жол берілмейді. 

3. Қаржы ұйымын қайта құрылымдауды жүргізу туралы сот шешімінің 
көшірмесін мамандандырылған қаржылық сот қаржы ұйымына, қаржы 
нарығын жəне қаржы ұйымдарын реттеу мен қадағалау жөніндегі уəкілетті 
органға жəне атқарушылық іс жүргізетін аумақтық органдарға жібереді. 

 Қаржы ұйымын қайта құрылымдау жоспарын кредиторлар 
мақұлдағаннан кейін қаржы ұйымы қайта құрылымдау жоспарын соттың 
бекітуіне ұсынуға міндетті. Қайта құрылымдау жоспарымен бірге қаржы 
ұйымы сотқа қаржы ұйымы кредиторлары жиналысының қаржы ұйымын 
қайта құрылымдау жоспарын мақұлдауы туралы хаттамасын Қазақстан 
Республикасының заңнамасында көзделген тəртіппен ұсынады. 

Соттың қаржы ұйымын қайта құрылымдауды тоқтату туралы шешімі 
қаржы нарығын жəне қаржы ұйымдарын реттеу мен қадағалау жөніндегі 
уəкілетті органның өтінішімен: 

1) қайта құрылымдауды жүргізу туралы сот шешімімен көзделген қаржы 
ұйымын қайта құрылымдау мерзімінің өтіп кетуі; 

2) қайта құрылымдау жоспарында көзделген шаралар кешенінің жүзеге 
асырылуы; 

3) қаржы ұйымын қайта құрылымдау: 
қаржы ұйымын қайта құрылымдау қаржы ұйымы қызметінің қаржылық 

нəтижелерін жақсартуға алып келмейтініне жеткілікті негіздердің болуы; 
Қазақстан Республикасының заңдарында көзделген тəртіппен алынған 

қаржы ұйымы кредиторлары мақұлдауының болмауы; 
қайта құрылымдау жоспарында көзделген іс-шаралардың орындалмауы; 
қайта құрылымдау кезеңінде уəкілетті орган қабылдаған нұсқамалардың 

орындалмауы жағдайында мерзімінен бұрын тоқтатылуы негіздері бойынша 
қабылданады. 

Қайта құрылымдау жоспарында көзделген шаралар кешенін жүзеге 
асыру, орындалуына орай, қайта құрылымданған міндеттемелер бойынша 
талаптарды қанағаттандыру туралы соттардың, төрелік жəне аралық 
соттардың бұрын қабылданған шешімдері бойынша міндеттемелердің 
тоқтатылуына əкеп соғады. 

Заңды тұлғалар мен жеке кəсіпкерлердің банкроттығы туралы істерді сот 
банкроттық туралы заңдарда белгіленген ерекшеліктермен қоса, осы Кодексте 
көзделген жалпы ережелер бойынша қарайды. 

Қазақстан Республикасының Азаматтық кодексінде көзделген 
жағдайларда жылжымалы мүлікті иесіз деп тану туралы арыз осы мүлікті 
иеленуге кіріскен жеке тұлға тұратын жердегі немесе ұйым орналасқан 
жердегі сотқа беріледі.  

Жылжымайтын мүлікке коммуналдық меншік құқығын тану туралы 
арызды коммуналдық мүлікті басқаруға уəкілетті орган сол мүлік орналасқан 
жердегі сотқа береді.  

Егер коммуналдық мүлікті басқаруға құқық уəкілеттігі берілген орган 
жылжымайтын мүлікке құқықты мемлекеттік тіркеуді жүзеге асыратын 
органның осы мүлікті есепке алған күнінен бастап бір жыл өткенге дейін сотқа 

арызбен жүгінсе, сот жылжымайтын мүлікке коммуналдық меншік құқығын 
тану туралы арызды кері қайтарады. 

Жылжымалы мүлікті иесіз деп тану туралы арызда қандай мүліктің иесіз 
деп тануға жататындығы көрсетілуге, оның негізгі ерекше белгілері 
сипатталуға, сондай-ақ мүлікке меншік құқығын сақтау ниетін көздемей, сол 
мүлікті меншік иесінің тастап кетуін куəландыратын дəлелдер жəне арыз 
иесінің мүлікті иеленуге кіріскенін куəландыратын дəлелдер келтірілуге тиіс.  

Коммуналдық мүлікті басқаруға құқық уəкілеттігі берілген органның 
жылжымайтын мүлікке коммуналдық меншік құқығын тану туралы арызында 
қандай мүліктің иесіз деп танылатыны, оның иесіз мүлік ретінде қай уақытта 
есепке қойылғаны көрсетілуге, сондай-ақ осы мүлікке меншік құқығын сақтау 
ниетін көздемей, меншік иесінің осы мүлікті тастап кеткенін куəландыратын 
дəлелдемелер келтірілуге тиіс. 

Жылжымалы мүлікті иесіз деп тану туралы немесе жылжымайтын 
мүлікке коммуналдық меншік құқығын тану туралы арызды сот арыз 
берушінің жəне іс бойынша барлық мүдделі адамдардың қатысуымен қарайды. 

Жылжымалы мүлік иесінің болмауын не иесінің оған меншік құқығын 
сақтау ниетін көздемей тастап кеткенін тани отырып, сот жылжымалы мүлікті 
иесіз деп тану туралы жəне оны иеленуге кіріскен адамның меншігіне беру 
туралы шешім шығарады.  

Жылжымайтын мүлік иесінің болмауын не оның меншік құқығын сақтау 
ниетін көздемей тастап кеткенін жəне белгіленген тəртіппен есепке 
алынғандығын таныған соң сот жылжымайтын мүлікті иесіз деп тану жəне 
коммуналдық меншік құқығын тану туралы шешім шығарады. 

Жасы кəмелетке толмаған ұл немесе қыз асырап алу (бұдан əрi - бала 
асырап алу) туралы өтінішті бала асырап алғысы келетін азаматтар баланың 
тұрғылықты (жүрген) жерiндегi кəмелетке толмағандардың істері жөніндегі 
мамандандырылған ауданаралық сотқа бередi. 

Ескерту. Егер тиісті əкімшілік-аумақтық бірліктің аумағында кəмелетке 
толмағандардың істері жөніндегі мамандандырылған ауданаралық сот 
құрылмаса, оның соттауына жататын істерді баланың тұрғылықты (тұратын) 
жеріндегі аудандық (қалалық) сот қарауға құқылы. 

 Баланы асырап алу туралы өтініште:  
1) бала асырап алушылардың (бала асырап алушының) фамилиясы, аты, 

əкесінің аты, олардың тұрғылықты жері;  
2) асырап алынатын баланың фамилиясы, аты, əкесінің аты, туған күні, 

айы, жылы, оның тұрғылықты (жүрген) жері, асырап алынатын баланың ата-
аналары, аға-інілері мен апа-қарындастарының бар-жоғы туралы мəліметтер;  

3) бала асырап алушылардың (бала асырап алушының) баланы асырап 
алу жөніндегі негіздейтін мəн-жайлар жəне осы мəн-жайларды растайтын 
дəлелдемелер;  

4) баланы асырап алушылар (бала асырап алушы) баланың тууы туралы 
акт жазбасына тиісті өзгерістер енгізгісі келген жағдайда, асырап алынатын 
баланың фамилиясын, атын, əкесінің атын, туған күнін (баланы бір жасқа 

дейін асырап алған жағдайда), асырап алынатын баланың туған жерін өзгерту 
туралы, баланың тууы туралы акт жазбасына бала асырап алушыларды (бала 
асырап алушыны) ата-аналар (ата-ана) ретінде жазу туралы өтініш көрсетілуге 
тиіс. 

Судья істі сотта қарауға əзірлеу кезінде асырап алынатын баланың 
тұрғылықты (жүрген) жеріндегі қамқоршылық жəне қорғаншылық органдарын 
асырап алудың негізділігі туралы жəне асырап алудың баланың мүддесіне 
сəйкестігі туралы сотқа қорытынды беруге міндеттейді. 

Баланы асырап алу туралы істерді сот баланы асырап алушылардың 
(баланы асырап алушының) өздерінің, қамқоршы жəне қорғаншы органдар 
өкілдерінің, сондай-ақ прокурордың міндетті түрде қатысуымен қарайды.  

Сот қажет болған жағдайларда, іске қатысуға асырап алынатын баланың 
ата-аналарын (ата-анасын) немесе өзге заңды өкілдерін, оның туысқандарын 
жəне басқа мүдделі адамдарды, сондай-ақ он жасқа толған баланың өзін тарта 
алады.  

Сот баланы асырап алу туралы істерді соттың жабық отырысында 
қарайды. 

Баланы асырап алу туралы өтінішті қарап, сот өтінішті қанағаттандыру 
не оны қанағаттандырудан толық бас тарту немесе бала асырап алушылардың 
(бала асырап алушының) өздерін баланың ата-аналары (ата-анасы) ретінде 
оның тууы туралы акт жазбасына жазу туралы, сондай-ақ баланың туған күні 
мен жерін өзгерту туралы өтінішін қанағаттандыру бөлігінде бас тарту туралы 
шешім шығарады.  

Баланы асырап алу туралы өтiнiш қанағаттандырылған жағдайда, бала 
асырап алушылардың (бала асырап алушының) жəне асырап алынған баланың 
өзара құқықтары мен мiндеттерi сот шешiмi заңды күшiне енген күннен бастап 
пайда болады.  

Соттың заңды күшiне енген шешiмi баланы асырап алуды мемлекеттiк 
тiркеу үшiн сот орналасқан жердегi азаматтық хал актiлерiн жазу органына, 
сондай-ақ қорғаншы жəне қамқоршы органға жiберiледi. 

Қазақстан Республикасының жəне (немесе) басқа мемлекеттiң 
аумағында экстремизмдi жүзеге асыратын шетелдiк немесе халықаралық 
ұйымды экстремистік ұйым деп тану туралы өтiнiштi прокурор Астана 
қаласының сотына бередi. 

Қазақстан Республикасының жəне (немесе) басқа мемлекеттiң 
аумағында террористiк қызметтi жүзеге асыратын халықаралық ұйымды 
террористiк ұйым деп тану туралы өтінiштi Бас прокурор Астана қаласының 
сотына бередi. 

 Өтiнiште Қазақстан Республикасының заңнамасына сəйкес экстремистік 
немесе террористік деп танылуы мүмкiн қызметті шетелдiк немесе 
халықаралық ұйымның Қазақстан Республикасының жəне (немесе) басқа 
мемлекеттiң аумағында жүзеге асыру фактiсiн растайтын мəн-жайлар 
жазылуға тиiс.  

Прокурордың шетелдiк немесе халықаралық ұйымды экстремистiк 
немесе террористiк  ұйым деп тану туралы өтiнiшiндегi материалдар шет 
мемлекеттердiң құзыреттi органдарынан алынған нақты деректердi де, соның 
iшiнде халықаралық соттардың жəне шет мемлекеттер соттарының сот 
шешiмдерiн де қамтуы мүмкiн. 

 Соттың шешiмi Қазақстан Республикасының жəне (немесе) басқа 
мемлекеттiң аумағында экстремизмдi немесе террористiк қызметтi жүзеге 
асыратын шетелдiк немесе халықаралық ұйым туралы мəлiметтердi құқықтық 
статистика жəне арнайы есепке алу саласында өз құзыретi шегiнде 
статистикалық қызметтi жүзеге асыратын мемлекеттiк органның арнайы 
есепке алу жүйесiне қосу үшiн негiз болады.  

Прокуратура органдары Қазақстан Республикасының жəне (немесе) 
басқа мемлекеттiң аумағында экстремизмдi немесе террористiк қызметтi 
жүзеге асыратын шетелдiк немесе халықаралық ұйымды экстремистiк немесе 
террористік ұйым деп тану туралы iстi қарауға байланысты сот шығындарын 
төлеуден босатылады. 

 Қазақстан Республикасының аумағында таратылатын, Қазақстан 
Республикасының заңнамалық актілеріне қайшы келетін ақпараты бар 
шетелдік бұқаралық ақпарат құралының өнімін заңсыз деп тану туралы 
өтінішті прокурор немесе уəкілетті орган өтініш берушінің орналасқан жері 
бойынша береді. 

Қазақстан Республикасының аумағында таратылатын, Қазақстан 
Республикасының заңнамалық актілеріне қайшы келетін ақпараты бар 
шетелдік бұқаралық ақпарат құралының өнімін заңсыз деп тану туралы 
өтініште қандай ақпараттың осылай деп танылуға жататыны көрсетілуге, 
сондай-ақ Қазақстан Республикасының заңнамалық актілеріне ақпараттық 
өнімнің сəйкес еместігі туралы куəландыратын дəлелдемелер келтірілуге тиіс. 
Өтініште мазмұндалған ақпараттың таратылғанын растайтын фактілер 
өтініште мазмұндалуға тиіс. 

 Сот Қазақстан Республикасының аумағында таратылатын, Қазақстан 
Республикасының заңнамалық актілеріне қайшы келетін ақпараты бар 
шетелдік бұқаралық ақпарат құралының өнімін заңсыз деп танып, шетелдік 
бұқаралық ақпарат құралының өнімін Қазақстан Республикасының аумағында 
таратуды тоқтата тұру не тоқтату туралы шешім шығарады.  

Соттың шешімі тиісті мемлекеттік органға жіберіледі. 

3. Заңдық маңызы бар фактілерді анықтау 
 

Егер құқық туралы дау болмаған кезде азаматтық хал актілерін жазу 
органдары жасалған жазбаға түзетулер енгізуден бас тартса, сот азаматтық хал 
актілерін жазу кітаптарындағы жазулардың жаңсақтықтарын анықтау туралы 
істі қарайды. Азаматтық хал актілерін жазу кітаптарындағы жазбаның 
жаңсақтығын анықтау туралы арыз оны берушінің тұратын жеріндегі не 
азаматтық хал актілерін жазу органы орналасқан жердегі сотқа беріледі. 

Арызда азаматтық хал актілерін жазу кітабындағы жазудың жаңсақтығы 
неде екендігі, қашан болғаны жəне азаматтық хал актілерін жазудың қандай 
органы жасалған жазбаны түзетуден немесе өзгертуден бас тартқандығы 
көрсетілуге тиіс. 

Азаматтық хал актілерін жазу кітабындағы жазбаның жаңсақтығын 
анықтаған сот шешімі азаматтық хал актілерін жазу органдарының мұндай 
жазбаны түзетуіне немесе өзгертуіне негіз болып табылады. 

Жасалған нотариаттық іс-əрекетті немесе нотариаттық іс-əрекет 
жасаудан бас тартуды дұрыс емес деп есептейтін мүдделі адам бұл жөнінде 
нотариус немесе нотариаттық іс-əрекет жасайтын орган орналасқан жердегі 
аудандық сотқа шағым беруге құқылы.  

Заңдарда аталған лауазымды адамдардың өсиеттер мен сенімхаттарды 
дұрыс куəландырмауына немесе оларды куəландырудан бас тартуына 
шағымдар тиісті аурухана, басқа да стационарлық емдеу-профилактикалық 
мекеме, халықты əлеуметті қорғау мекемесі, тиісті халықты əлеуметтік қорғау 
органы, экспедиция, госпиталь, əскери-оқу мекемесі, əскери бөлім, құрама, 
мекеме, ұйым, бас бостандығынан айыру орны орналасқан жердегі сотқа 
беріледі.  

Қазақстан Республикасының жалауымен жүзіп жүрген теңіз кемесі 
немесе ішкі сулардағы жүзу кемесі капитанының өсиетті дұрыс 
куəландырмауына немесе оны куəландырудан бас тартуына шағымдар кеме 
тоқтайтын порт жеріндегі сотқа беріледі.  

Шағым сотқа арыз жасалған нотариаттық іс-əрекет туралы немесе 
нотариаттық іс-əрекет жасаудан бас тарту туралы арыз берушіге белгілі болған 
күннен бастап есептелетін он күн мерзімде беріледі. 

Шағымды сот арыз берушінің, нотариустың немесе шағым беріліп 
отырған нотариаттық іс-əрекетті жасаған немесе нотариаттық іс-əрекет 
жасаудан бас тартқан басқа бір лауазымды адамның қатысуымен қарайды, 
алайда олардың келмеуі істі шешуге кедергі болмайды. 

Арыз берушінің шағымын қанағаттандырған сот шешімі жасалған 
нотариаттық іс-əрекеттің күшін жояды немесе мұндай іс-əрекетті жасауға 
міндеттейді. 

Бағалы қағаздарды көрсетушіге берілетін бағалы қағазды немесе 
ордерлік бағалы қағазды (бұдан əрі - құжат) жоғалтқан адам заңда көрсетілген 
жағдайларда соттан жоғалған құжатты жарамсыз деп тану туралы жəне ол 
жөніндегі құқықтарды қалпына келтіру туралы өтініш жасай алады. Тиісінше 

сақтамау салдарынан немесе басқа да себептермен құжаттың төлем төлеу 
белгілері жоғалтылған жағдайда да құжат жөніндегі құқықтардың қалпына 
келтірілуі мүмкін.  

Жоғалған құжатты жарамсыз деп тану туралы арыз құжатты берген 
мекеме (адам) орналасқан жердегі сотқа беріледі. 

Арызда жоғалған құжаттың ерекше белгілері, оны берген мекеменің 
(адамның) атауы көрсетілуге, сондай-ақ құжат жоғалған кездегі мəн-жайлар 
жазылуға тиіс. 

Судья арыз қабылданғаннан кейін құжат берген мекемеге (адамға) ол 
бойынша төлем жүргізуге немесе ақша беруге тыйым салу туралы ұйғарым 
шығарады жəне ұйғарымның көшірмесін құжатты берген мекемеге (адамға), 
тізілімді ұстаушы мен тіркеушіге жібереді.  

Судья арыз беруші есебінен жергілікті газетке жарияланым беру туралы 
да ұйғарым шығарады.  Жарияланымда:  

1) құжаттың жоғалуы туралы арыз келіп түскен соттың атауы;  
2) арыз берген адамды көрсету жəне оның мекен-жайы;  
3) құжаттың атауы мен ерекше белгілері;  
4) жоғалғаны туралы мəлімделген құжатты ұстаушыға жарияланым 

шыққан күннен бастап үш ай мерзімде сотқа осы құжатқа өз құқықтары 
туралы арыз беруге жасалған ұсыныс болуға тиіс.  

Ұйғарым шығарудан бас тартуға, сол сияқты ұйғарымның өзіне де жеке 
шағым, наразылық беруге болады. 

Жоғалғаны туралы мəлімделген құжатты ұстаушы жарияланым шыққан 
күннен бастап үш ай мерзім өткенге дейін ұйғарым шығарған сотқа құжатқа 
деген өз құқықтары туралы арыз беруге жəне бұл орайда құжаттың 
түпнұсқасын табыс етуге міндетті. 

Жарияланым шыққан күннен бастап үш ай мерзім өткенге дейін 
құжатты ұстаушыдан арыз келіп түскен жағдайда сот құжатты жоғалтқан 
адамның арызын қарамай қалдырады жəне құжатты берген мекемеге (адамға) 
ол бойынша төлем төлеу мен ақша беруге тыйым салынатын мерзім 
белгілейді. Бұл мерзім екі айдан аспауға тиіс.  

Сонымен бірге сот арыз берушіге оның сол құжатты талап ету туралы 
құжатты ұстаушыға жалпы тəртіппен талап қою құқығын, ал құжатты 
ұстаушыға оның қолданылған тыйым салу шаралары арқылы келтірілген 
залалдарды арыз берушіден өндіріп алу құқығын түсіндіреді.  

Соттың ұйғарымына жеке шағым, наразылық берілуі мүмкін. 
Егер құжатты ұстаушыдан осы Кодекстің 328-бабында көрсетілген арыз 

келіп түспесе, жоғалған құжатты жарамсыз деп тану туралы істі судья 
жарияланым шыққан күннен бастап үш ай мерзім өткеннен кейін қарайды. 

Арыз берушінің өтініші қанағаттандырылған жағдайда сот жоғалған 
құжатты жарамсыз деп танитын шешім шығарады. Бұл шешім арыз берушіге 
жарамсыз деп танылған құжаттың орнына қосымша немесе жаңа құжат беруге 
негіз болып табылады.  

Төлемдік белгілерін жоғалтқан құжаттар жөніндегі құқықты қалпына 
келтіру туралы арыз қанағаттандырылған жағдайда сот жаңа құжат беру 
туралы шешім шығарады. 

Əлдебір себептермен осы құжатқа өз құқығы туралы уақытында 
мəлімдемеген құжат ұстаушы құжатты жарамсыз деп тану туралы соттың 
шешімі заңды күшіне енгеннен кейін жоғалған құжаттың орнына жаңа құжат 
алу құқығы берілген адамға мүліктің негізсіз сатып алынғандығы немесе 
сақталғандығы туралы талап қоя алады. 

Аралық сотта iс қарау тараптары, iске қатысуға тартылмаған, бiрақ сот 
өздерiнiң құқықтары мен мiндеттерiне қатысты заңда көзделген негiздер 
бойынша шешiм қабылдаған үшiншi тұлғалар аралық соттың шешiмiне шағым 
жасау туралы арызды тарап сотқа шағым жасау үшiн негiздемелер бар екендiгi 
туралы бiлген кезден бастап отыз күн iшiнде осы тарауда көзделген 
ережелерге сəйкес аралық сот дауды қараған жердегi сотқа беруi мүмкiн. 

Сот аралық соттың шешiмiне шағым жасау туралы арызды iс қозғалған 
кезден бастап он күн iшiнде қарайды. Сот аралық соттың шешiмiне шағым 
жасау туралы арызды қарау нəтижелерi бойынша аралық сот шешiмiнiң күшiн 
жою туралы не арызды қанағаттандырудан бас тарту туралы ұйғарым шығара 
алады. Мүдделi тұлғалар соттың ұйғарымына шағым жасауы мүмкiн. 

Қорытынды 
Ерекше талап қою iсiн жүргiзу көлемiнде қарастырылатын iстер жалпы 

сот iсiн жүргiзу тəртiптерi бойынша, яғни, талап iсiн жүргiзу iстерiне қатысты 
қолданылатын ережелерге сай iске асырылады. Жалпы ережелер барлық 
азаматтық iстердi қарастыру тəртiбiне қолданылады (сот өндiрiсiнiң 
принциптері, процесстiң сатылар бойынша дамуы, дəлелдеу жəне 
дəлелдемелерге баға беру ережелерi, сот мəжiлiсiнiң хаттамасын жүргiзу, сот 
актiлерiн шығару тəртiбi, iс бойынша өндiрiстi тоқтату ережелерi жəне т.б.). 

Сонымен бiрге, ерекше талап қою iсiн жүргiзудiң заңдық табиғатын 
ескере отырып, заң шығарушы оларды қарастыру мен шешудiң кейбiр 
ерекшелiктерiн бекiткен.  

Сот прокурор арызының негізді екендігін анықтай отырып, өтінішті 
қанағаттандыру жəне нормативтік құқықтық актіні, жеке қолданылатын 
құқықтық актіні немесе іс-əрекетті заңсыз деп тану туралы шешім шығарады. 
Бұл екі құқықтық норма ҚР АПК 288 б. орын алған. Осыдан туындайтыны – 
нормативтік құқықтық актіні заңсыз деп тану оның шығарылған күнінен 
бастап заңсыз екендігін білдіреді, сондықтан да оны шығарған органды немесе 
лауазымды адамды актінің күшін жойдыруға міндеттеудің қажеті жоқ. 

Соттың бұндай шешімі де осы санаттағы басқа да істер тəрізді жоғары 
инстанциялық сотқа жолданып, шағымдануға немесе жолдануға құқықты 
шектемейді.  

